Ա Մ Փ Ո Փ Ա Թ Ե Ր Թ
ՀԱՅԱՍՏԱՆԻՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ԴԵԿՏԵՄԲԵՐԻ  29-Ի N 1313-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԳՅՈՒՂԱՏՆՏԵՍՈՒԹՅԱՆ ՆԱԽԱՐԱՐՈՒԹՅԱՆ ՍՆՆԴԱՄԹԵՐՔԻ ԱՆՎՏԱՆԳՈՒԹՅԱՆ ՊԵՏԱԿԱՆ ԾԱՌԱՅՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՇԱՀԱԳՐԳԻՌ ԳԵՐԱՏԵՍՉՈՒԹՅՈՒՆՆԵՐԻՑ ՍՏԱՑՎԱԾ ԱՌԱՐԿՈՒԹՅՈՒՆՆԵՐԻ և ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ
	Առարկության,
առաջարկության հեղինակը (գրության ստացման ամսաթիվը, գրության համարը)
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1.
	2.
	3.
	4.

	ՀՀ գյուղատնտեսության նախարար

15.02.2017թ.

թիվ

ԻԱ/ԿՓ-1/1108-17

գրություն


	1. Նախագծի 2-րդ կետում «կառավարության» բառից հետո «2017» թիվը փոխարինել «2016» թվով` հաշվի առնելով հիշատակվող որոշման ընդունման տարեթիվը:


	1. Առաջարկությունն ընդունվել է:


	1. Նախագծում կատարվել է համապատասխան փոփոխություն:



	ՀՀ ֆինանսների նախարար

13.02.2017թ.

թիվ

01/82-2/2210-17  գրություն
	1. ՀՀ ֆինանսների նախարարությունը քննարկել է ՀՀ գյուղատնտեսության նախարարության սննդամթերքի անվտանգության պետական ծառայության /այսուհետ Ծառայություն/ կողմից օգտագործվող Լամբրոն էլեկտրոնային կառավարման միասնական ավտոմատացված տեղեկատվական համակարգի ծրագրային վերազինման և Մեկ կանգառ, մեկ պատուհան սկզբունքի ինտեգրման հետ կապված խնդիրների լուծման նպատակով ՀՀ 2017 թվականի պետական բյուջեից 27.0 մլն դրամ հատկացնելու մասին Հայաստանի Հանրապետության կառավարության 2016 թվականի դեկտեմբերի 29-ի N 1313-Ն որոշման մեջ լրացումներ և փոփոխություններ կատարելու և Հայաստանի Հանրապետության գյուղատնտեսության նախարարության սննդամթերքի անվտանգության պետական ծառայությանը գումար հատկացնելու մասին ՀՀ կառավարության որոշման նախագիծը և հայտնում է, որ բացակայում է առաջարկվող ծախսի հաշվարկ-հիմնավորումը, որի առկայության պայմաններում, գտնում ենք նպատակահարմար Ծառայության կողմից ՀՀ 2017 թվականի պետական բյուջեով նախատեսված ՀՀ կառավարության պահուստային ֆոնդից հատկացումներ կատարելու վերաբերյալ առաջարկությունները ներկայաց​նել՝ առաջնորդվելով ՀՀ կառավարության 2016 թվականի դեկտեմբերի 29-ի N 1313-Ն որոշման 4-րդ կետի 11-րդ ենթակետի բ պարբերության հանձնարարականով, այսինքն՝ առաջարկությունների հետ ներկայացնել  տեղեկատվություն նշված հատ​​​կացման հասցեատեր հան​դի​սա​ցող ոլորտին ՀՀ 2017 թվականի պետական բյուջեով նա​խա​տեսված հատ​կա​​ցում​նե​րից` ՀՀ կառավարության պա​հուս​​տա​​յին ֆոնդ նույն չափի գումար վերա​բաշ​խե​լու հնարավորության մասին:

Միաժամանակ, հաշվի առնելով, որ Ծառայության արտաբյուջետային հաշվի միջոցների ծախսման 2017 թվականի նախահաշիվը դեռ չի հաստատվել, առաջարկում ենք վերը նշված ծախսերը ներառել արտաբյուջետային հաշվի միջոցների ծախսման նախահաշվում:


	1.Առաջարկությունները չեն ընդունվել, քանի որ ՀՀ ԳՆ սննդամթերքի անվտանգության պետական ծառայությունը /այսուհետ Ծառայություն/ ՀՀ 2017 թվականի պետական բյուջեով նա​խա​տեսված հատ​կա​​ցում​նե​րից` ՀՀ կառավարության պա​հուս​​տա​​յին ֆոնդ նույն չափի գումար վերա​բաշ​խե​լու հնարավորություն չունի, որովհետև 2016 թվականի  համեմատ` 2017 թվականին Ծառայության հատկացումները պակասել  են 117,044.5 հազ. դրամով: Միաժամանակ, հայտնում ենք, որ
Ծառայության արտաբյուջետային հաշվի միջոցների ծախսման 2017 թվականի նախահաշվում նշված ծախսերը  նույնպես հնարավոր չէ ներառել, քանի որ նախկինում բյուջեով ֆինանսավորվող և 2017 թվականից հանված Ծառայության բնականոն գործունեության ապահովման համար անհրաժեշտ  ծրագրերի մի մասի ֆինանսավորումը պետք է կատարվի արտաբյուջետային միջոցների հաշվին:
	

	ՀՀ ֆինանսների նախարար

01.03.2017թ.

թիվ

01/82-2/3318-17
գրություն
	1.ՀՀ ֆինանսների նախարարությունը Հայաստանի Հանրապետության կառավարության 2016 թվականի դեկտեմբերի 29-ի N 1313-Ն որոշման մեջ  լրացումներ ու փոփոխություններ կատարելու և Հայաստանի Հանրապետության գյուղատնտեսության նախարարության սննդամթերքի անվտանգության պետական ծառայությանը գումար հատկացնելու մասին ՀՀ կառավարության որոշման նախագծի վերաբերյալ առաջարկություններ չունի:


	
	

	ՀՀ
արդարադատության նախարարի առաջին տեղակալ
01.03.2017թ.

թիվ
02/14/3042-17

գրություն
	 1. «Հայաստանի Հանրապետության կառավարության 2016 թվականի դեկտեմբերի 29-ի թիվ 1313-Ն որոշման մեջ լրացումներ ու փոփոխություններ կատարելու և Հայաստանի Հանրապետության գյուղատնտեսության նախարարության սննդամթերքի անվտանգության պետական ծառայությանը գումար հատկացնելու մասին» Հայաստանի Հանրապետության  կառավարության որոշման  նախագիծը համապատասխանում է ՀՀ օրենսդրությանը:
	
	








